Recomendacion dirixida a Conselleria de Politica Social e Igualdade referente ao
retraso dun procedemento de dependencia

Expedientes: G.6.Q/15839/24

Santiago de Compostela, 7 de febreiro de 2025
Sra. conselleira:

Nesta institucion iniciouse expediente de queixa como consecuencia do escrito de XXX
referente a un procedemento de dependencia.

ANTECEDENTES
1. No escrito sinala:

“No mes de marzo deste ano a traballadora social do meu Concello iniciou os tramites
para unha solicitude de recofiecemento da mifia situacion de dependencia e a data de
hoxe non recibin ningun tipo de resposta, polo que intentei chamar varias veces a
Seccién de Cualificacién e Valoracién de Discapacidades de Lugo e sen dar contactado
para consultar o estado do expediente.

Tendo en conta o Decreto 142/2023, do 21 de setembro, polo que se regulan o
procedemento para o recofiecemento da situaciéon de dependencia e do dereito 3as
prestacions do Sistema para a autonomia e atencién a dependencia, o procedemento
para a elaboracion do Programa individual de atencién e a organizaciéon e
funcionamento dos drganos técnicos competentes, que recolle no Artigo 22.4
determina que “O prazo maximo para ditar resoluciéon e para practicar a suUa
notificacidon serd de seis meses contado desde a data en que a solicitude tivese entrada
no rexistro do drgano competente para a sua tramitacion”.

2. Ante iso requirimos, como vostede sabe, informacién a Conselleria de Politica Social
e lgualdade, que nola remitiu. No informe sinalase o seguinte:

“Primeiro.- Con data 12/04/2024 foi presentada solicitude inicial para a valoracion
e recofiecemento da situacion de dependencia e do dereito ds prestacions do sistema,
de acordo co establecido na Lei 39/2006, do 14 de decembro, de promocion da
autonomia persoal e atencion a dependencia de XXX (DNI XXX).

Segundo.- O dia 18/12/2024 recibese a queixa interposta ante a valedora do pobo
por XXX, na que se expon que d data da queixa non foi citada para a valoracion e
recofiecemento da situacion de dependencia.

Tendo en conta o anterior, informase:



As solicitudes tanto de valoracion inicial como de revisions cuxa iniciacion debe seguir o
rigoroso orde de entrada de solicitudes para cumprir o establecido no artigo 16.1
do Decreto 142/2023, do 21 de setembro, polo que se regula o procedemento
para o recoflecemento da situacion de dependencia e do dereito ds prestacions
do sistema para a autonomia e atencion d dependencia, o procedemento para a
elaboracion do Programa Individual de Atencion e a organizacion e
funcionamento dos drganos técnicos competentes.

Esta orde de iniciacion s6 pode ser modificada nos casos previstos no propio
decreto, que no artigo 17 recolle os sequintes supostos de emerxencia: a) Unha
situacion de desamparo ou abandono b) Malos tratos fisicos e/ou psiquicos c)
Situacion de risco grave inminente para a sua integridade fisica e/ou psiquica. E no
artigo 16.3, que establece a prioridade dos expedientes de menores de tres anos.

De acordo co anterior, a persoa interesada non se atopa en ningun dos supostos
de prioridade anteriormente referidos, polo que a sua solicitude tivo a
consideracion de “prioridade estdndar”, e no expediente de dependencia de dona M9
XXX estd pendente concretar a data para a valoracion da situacion da dependencia,
que se tramitard coa meirande celeridade posible. Non obstante, en base d data da
solicitude é previsible que sexa citada no primeiro trimestre de 2025.

A Conselleria de Politica Social e Igualdade estd a implementar as medidas de mellora
e axilizacion necesarias para garantir o recoflecemento das situacions de
dependencia, e tamén para poder contar co aumento dos recursos necesarios
para garantir a asignacion efectiva dun recurso ou prestacion do sistema a
todas as persoas que o precisen. Coa implantacion destas medidas espérase
reducir a demora na tramitacion dos expedientes”.

ANALISE

1. A solicitude é do 12-4-24 e a prevision é que a valoracidn se fara neste trimestre,
pero non se indica cando se prevé rematar o procedemento, que tamén inclie a
aprobacion do PIA. O prazo transcorreu e a persoa non pode ter os servizos ou as
prestacidns que no seu caso correspondan

2. A Lei 39/2006, de 14 de decembro, de promocion da autonomia persoal e atencion
as persoas en situacion de dependencia, na sua Disposicidn Final Primeira, preceptua
gue “o prazo maximo, entre a data de entrada da solicitude e a de resolucién de
recofiecemento da prestacion de dependencia, serd de seis meses,
independentemente de que a Administracion Competente establecera un
procedemento diferenciado para o recofiecemento da situacion de dependencia e o de
prestacions”.

A lei 13/2008, de servizos sociais de Galicia, art. 110, modificada pola Lei 5/2024, de
medidas fiscais e administrativas, establece que “o prazo maximo para ditar e notificar
a resolucién en materia de dependencia sera de seis meses, contados desde a data en



gue a solicitude tivese entrada no rexistro do o6rgano competente para a suUa
tramitacion”.

A Lei 39/2015, de 1 de outubro, do Procedemento Administrativo Comuin das
Administracidns Publicas, prevé que os prazos obrigan as Autoridades e ao persoal ao
servizo das Administraciéns Publicas competentes para a tramitacion dos asuntos (art.
29); e que a resolucién dos procedementos deberd notificarse aos cidadans no prazo
maximo fixado na normativa especifica, que se computara, nos procedementos
iniciados a solicitude do interesado, dende a entrada da mesma no rexistro
administrativo (art. 21.2 e 3).

3. O expediente deberia atoparse resolto no prazo previsto, de tal forma que se eviten
os prexuizos da persoa afectada directamente e dos seus achegados.

4. A través desta e doutras queixas coflecemos retrasos nos procedementos de
dependencia e formulamos recomendaciéns, iniciamos actuacions de oficio e
realizamos comentarios da situacién nos informes anuais. A conselleria informou de
que puxo en marcha diferentes iniciativas, principalmente reforzos de persoal, algins
vixentes dende hai tempo, a pesar do cal os retrasos proseguen, como neste caso. Por
iso parece preciso reclamar que se adopten medidas engadidas para corrixir a
situacidn que tratamos o mais axifia posible.

5. A persoa promotora da queixa demanda a preservacion de intereses especialmente
protexidos na Constitucion Espafiola. O seu artigo 49 establece que “as persoas con
discapacidade exercen os dereitos previstos neste titulo en condicidns de liberdade e
igualdade reais e efectivas. Regularase por lei a proteccion especial que sexa necesaria
para o devandito exercicio”; e que “os poderes publicos impulsaran as politicas que
garantan a plena autonomia persoal e a inclusion social das persoas con discapacidade,
en contornos universalmente accesibles. Asi mesmo, fomentardn a participacién das
suias organizacions, nos termos que a lei estableza. Atenderanse particularmente as
necesidades especificas das mulleres e os menores con discapacidade”.

CONCLUSION

Por todo o sinalado ata agora considerase necesario, en aplicaciéon do disposto no
artigo 32.1 da Lei 6/1984, da Valedora do Pobo, facer chegar a esa Conselleria de
Politica Social e Igualdade a seguinte recomendacion:

Que se adopten as medidas precisas para corrixir os retrasos nos procedementos de
dependencia, que prexudican ds persoas afectadas ao retrasar o eventual servizo ou
prestacion para a promocion da autonomia persoal e a atencion d dependencia; e que
se resolva sobre o PIA da persoa afectada no presente caso, posto que se atopa
demorado, de acordo cos prazos previstos.

Agradecendo de antemadn a acollida ao manifestado nesta resolucién da Valedora do
Pobo, recorddmoslle a necesidade de que no prazo de un mes de conta a esta
institucion da aceptacidon da resolucion formulada, no seu caso, e das medidas
adoptadas para darlles efectividade, tamén no seu caso.



En aplicacion do principio de transparencia, a partir da semana seguinte a data na que
formulou esta resolucidn incluiranse na paxina web da institucion.

Saudoa atentamente.

Maria Dolores Fernandez Galifio
Valedora do Pobo (en funciéns)



	Sra. conselleira:

